Addasiad GJenkins

	‘Credu, nid amau…’

Oedran: Uwchradd

BWRIAD:     I awgrymu bod angen ymdrech a gwaith caled i gyrraedd y brig ac i gyflawni eich llawn botensial.

Adnoddau: 
Beic - neu lun o feic.
Darllenwyr.
Lluniau o dîm seiclo Prydain

CYFLWYNIAD 

Arweinydd 
Dw i’n mynd i gychwyn y gwasanaeth heddiw gyda chwestiwn. Dw i am ddarllen allan restr enwau, a dw i am i chi feddwl beth yw’r cysylltiad rhwng yr enwau i gyd:


Geraint Thomas (rhyw syniad efallai)
Jason Kenny (ddim yn siŵr)
Victoria Pendleton (rhywun?)
Nicole Cooke (Dewch ymlaen!)
Bradley Wiggins 
Rebecca Romero (gobeithio wir)
Chris Hoy  (os dyn nhw ddim di gael o erbyn hyn - anobeithiwch!)

(Gan obeithio bod rhywun wedi gwneud y cysylltiad!)     
Da iawn - ie. Rhestr o’r dynion a’r merched a enillodd fedalau am seiclo yng Ngemau Olympaidd Beijing ym 2008. (Dangoswch luniau os oes gennych rai.) Am lwyddiant gwych! Enillodd tîm Prydain 72 o fedalau yn Beijing, ac roedd 23 ohonynt yn fedalau am seiclo. Roeddent yn rhuthro o amgylch y trac neu ar y lonydd ar gyflymder uchel iawn. Weithiau roedd damweiniau difrifol yn digwydd, gydag olwynion, pedalau a choesau ym mhobman. Merched a dynion ymroddedig (dedicated) yw'r rhain. Maen nhw’n gorfod gweithio’n galed iawn i lwyddo fel hyn.
Dywedodd Victoria Pendleton nad oedd ganddi amser i gael cariad, dim ers 3 mlynedd, cymaint o amser sydd angen arni  i hyfforddi a pharatoi ar gyfer ei rasys.


D1: Mae ’na hanes yn y Beibl am un o ddisgyblion Iesu o’r enw Tomos. Mae Tomos yn cael ei alw’n amheuwr. Y rheswm am hyn ydy pan ddywedodd y disgyblion eraill wrth Tomos eu bod wedi gweld Iesu’n fyw ar ôl iddo farw ar y groes nid oedd Tomos yn eu credu. Roedd o’n amau eu stori.  Dywedodd Tomos, "Nes i mi gael gweld ôl yr hoelion yn ei arddyrnau, a rhoi fy mys yn y briwiau hynny a rhoi fy llaw i mewn yn ei ochr, wna i byth gredu’r peth!" (Ioan 20:25). 

D2    Yn fuan ar ôl hyn roedd Tomos a’r disgyblion eraill yn cael cyfarfod. Daeth Iesu atynt. Dywedodd Iesu wrth Tomos, "Edrych ar fy arddyrnau; rho dy fys i mewn ynddyn nhw. Estyn dy law i'w rhoi yn fy ochr i. Stopia amau! Creda!" 

D3      Hanes anhygoel efallai? Mae llawer o bobl yn dweud, ‘..dangosa i mi, ac mi gredaf.’ Tomos oedd y cyntaf. Mae ‘na eraill yn credu bod pethau annhebygol yn gallu digwydd. Un o’r rhain ydy’r seiclwr o America, Lance Armstrong.

D4     Yn 2005 enillodd Lance Armstrong ei 7fed Tour de France. Fe oedd y cyntaf i wneud hyn erioed. Mae ennill y Tour de France unwaith yn gamp aruthrol. Mae’n ras feicio sydd mor anodd fel bod y seiclwr o Loegr, Tommy Simpson, wedi marw wrth gymryd rhan yn y ras.
D5     Mae Lance Armstrong wedi dioddef llawer. Yn 1996, tra'r oeddwn i'n ifanc ac yn dechrau ar ei yrfa seiclo, cafodd ganser. Roedd mewn poen dychrynllyd ac roedd rhaid iddo gael triniaeth chemotherapi a’i gadawodd yn sâl ac yn wan. Brwydrodd yn galed i guro’r salwch, er mai 50:50 oedd ei obaith o fyw. Ymddeolodd o seiclo proffesiynol ar 24ain Orffennaf 2005 ar ôl ennill ei 7fed Tour de France. Ond, cyn Nadolig 2008 dywedodd ei fod am rasio yn y Tour De France yn 2009. 

D6      Iesu oedd y gorau am ddweud wrth bobl os oedd ganddynt ffydd, byddant yn gallu cyflawni pob math o bethau. Dywedodd un tro os oedd gan berson ffydd yr un faint a hedyn mwstard yna fe allent symud mynyddoedd. Mae popeth yn bosibl gyda Duw.

D7   Mae’r seiclwyr yma hefyd yn credu bod pob math o bethau yn bosib. Enillodd Chris Hoy 3 medal aur ac mae’n annog pobl ifanc i wneud y gorau o bob cyfle. Mae Armstrong wedi codi dros £100 miliwn yn ei ymdrech i ffeindio iachâd i ganser.

D8  Mewn byd sy’n rhoi lot o sylw i selebs dros dro, a rhaglenni lle mae pawb yn cael pum munud o enwogrwydd, mae’n dda i gofio bod ‘na bobl o hyd sy’ fodlon gweithio’n galed er mwyn gwireddu eu breuddwydion a chyflawni’r hyn sy’n edrych, i eraill, yn amhosibl.

Gweddïwn 
Ein Tad,
Rho ddewrder i ni: 
dewrder i geisio gwneud ein gorau a pheidio ofni methiant,                dewrder i wynebu’r dyfodol pan dyn ni’n teimlo’n isel,                      dewrder i gredu yn dy Fab Iesu Grist pan fod eraill yn amau,
Amen

